30 ივლისი, 2018


შეუსრულებელი ვალდებულებები/პრობლემური საკითხები 

( ასოცირების შეთანხმება, ევროკავშირის დახმარება, VLAP)

	№
	ვალდებულება


	პასუხისმგებელი უწყება
	ვადა
	შესრულების მდგომარეობა/პრობლემა
	ვალდებულების წყარო

	შრომა & დასაქმება

	
	სრულფასოვანი შრომის ინსპექციის ფუნქციონირება


	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო

ეკონომიკისა და მდგრადი განვითარების სამინისტრო


	2019
	2018 წლის 7 მარტს, საქართველოს პარლამენტმა მიიღო კანონი „შრომის უსაფრთხოების შესახებ“. აღნიშნული კანონი ითვალისწინებს სამუშაო ადგილზე მუშაკთა უსაფრთხოებისა და ჯანმრთელობის გაუმჯობესების ხელშეწყობის მიზნით ზომების შემოღების შესახებ 1989 წლის 12 ივნისის 89/391/EEC დირექტივის დებულებებს, თუმცა, კანონის მოქმედება ვრცელდება მხოლოდ მომეტებული საფრთხის მქონე, მძიმე, მავნე და საშიშ პირობებიან სამუშაოებზე.

ასოცირების შესახებ შეთანხმების XXX დანართით, ზემოაღნიშნული დირექტივის დებულებებთან საქართველოს კანონმდებლობის სრულად დაახლოების (ყველა სექტორზე გავრცელება) ვადად განსაზღვრულია 2019 წელი. 
საქართველოს პარლამენტში მიმდინარეობს მუშაობა „შრომის უსაფრთხოების კანონის“ ახალ პროექტზე, რომლის მიხედვითაც შრომის უსაფრთხოების ნორმები გავრცელდება ეკონომიკის ყველა სექტორზე 2019 წ, 1 სექტემბრიდან.
	ასოცირების შეთანხმება

	
	დასაქმების სერვისების შესახებ აქტის  მიღება
	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო


	2018

(მაკრო-ფინანსური დახმარების მე-2 ტრანშის გამოყოფის წინაპირობა)


	შემუშავდა დასაქმების სერვისების შესახებ აქტის პროექტი და 2017 წელს, ჩატარდა აღნიშნული აქტის არაერთი განხილვა დაინტერესებულ მხარეებთან. ამჟამად, მიმდინარეობს დასაქმების სერვისების შესახებ აქტის ტექსტის დახვეწა და 2018 წლის ბოლომდე, დაგეგმილია მისი წარდგენა მთავრობისთვის. 

ფორმულირება ევროკავშირის მაკრო-ფინანსური დახმარების დოკუმენტის ტექსტში: „დასაქმებასთან დაკავშირებული სამართლებრივი ჩარჩოს დასრულება“.

ფორმულირება „დასაქმების სერვისების შესახებ აქტის მიღება“ გვხვდება ასოცირების ეკონომიკური და დარგობრივი ქვეკომიტეტის VI თემატური ჯგუფის 2018 წლის 19 აპრილს გამართული სხდომის სამოქმედო დასკვნებში (დასკვნების საბოლოო ვერსია შეთანხმებული არ არის).

აღნიშნულ  საკითხთან დაკავშირებით მიმდინარეობს კონსულტაციები მთავრობაში, ვინაიდან არ არის  დღემდე საბოლოოდ  შეჯერებული  პოზიცია „დასაქმების სერვისების შესახებ“ აქტის მიღებასთან დაკავშირებით.  ასევე  უნდა აღინიშნოს,  რომ ეკონომიკის  სამინისტროს  პოზიცია  რჩება უცვლელად და არ  განიხილავს ზემოაღნიშნული  აქტის  მიღებას ასოცირების  ხელშეკრულებით  აღებული  ვალდებულების  ნაწილად.  

	ევროკავშირის დახმარება/

ევროკავშირის მაკრო-ფინანსური დახმარება
უნარების განვითარებისა და შრომის ბაზრის საჭიროებებზე მორგების მხარდაჭერის პროგრამა

